
ᐱᓕᕆᐊᔅᓴᐅᑉ ᐊᑎᖓ: ᖃᐅᔨᓴᕐᓂᖅ ᖃᖓᓂᑕᕐᔪᐊᓂᑦ ᐸᐅᖅ ᐋᖅᑭᒃᓯᒪᓂᖏᑦ: ᓛᖕ ᕿᑭᖅᑕᖓᓂ (Long Island 

Sound), ᓄᓇᕗᑦ  
 

ᓱᓇᒃᑯᑖᓄᑦ ᖃᐅᔨᓴᖅᑎ ᐊᑎᖓ ᐊᒻᒪᓗ ᐃᖅᑲᓇᐃᔮᖓ: ᒥᐅᑲᒻ ᕼᐋᔅᑭᔅ (ᔅᑖᕗᑦ ᓯᓚᑦᑐᖅᓴᕐᕕᒃ, ᒪᒍᕆ ᕕᓚᓐ 

(ᒪᒋᐅ ᓯᓚᑦᑐᖅᓴᕐᕕ) 
 

ᐱᓕᕆᐊᔅᓴᐅᑉ ᓇᒦᓐᓂᖓ: ᓛᖕ ᕿᑭᖅᑕᖓᓂ (Long Island Sound), ᓄᓇᕗᑦ  

 

ᑐᒃᓯᕋᕐᑕᐅᔪᑦ ᓱᓇᒃᑯᑖᓄᑦ ᖃᐅᔨᓴᕐᓂᕐᒧᑦ ᐱᓕᕆᐊᔅᓴᖅ ᖃᐅᔨᓴᕐᓂᐊᕐᑐᑦ ᐅᔭᕋᖕᓂᐊᕐᓂᓕᕆᓂᕐᒧᑦ ᕿᑭᖅᑕᑯᑖᒥ 

(Long Island Sound) ᓇᔪᕐᕕᖓᓂ, ᐃᖅᑭᓖᑦ/ᐃᓄᐃᑦ ᐃᑲᔪᖅᑎᒌᒃᑐᒃᑯᑦ ᓇᔪᕐᕕᖓᑦ ᑲᖏᖅᓱᐊᓗᒃ ᐃᓗᐊᓂ. 

ᐅᔭᕋᐃᑦ ᑕᐃᑲᓃᑦᑐᑦ ᓇᔪᕐᕕᒻᒥ ᐃᒻᒪᖄ 2 ᐱᓕᐊᓐ (Billion) ᐅᑭᐅᖃᖅᑐᑦ, ᐊᒻᒪᓗ ᐃᓚᖃᖅᑐᑦ ᐅᔭᕋᒥᓂᐅᔪᓂᑦ 

ᖃᖓᓂᑕᕐᔪᐊᓂᑦ ᐃᓕᑕᐅᓐᓂᑯᑦ ᑲᓇᓐᓇᖓᑕ ᓯᒡᔭᑲᓯᐊᓂ ᑲᖏᖅᓱᐊᓘᑉ ᐃᓗᐊᓂ. ᑖᒃᑯᐊ ᐃᓚᒋᔭᐅᔪᑦ ᓇᔪᕐᕕᖏᑦ 

ᓯᒡᔭᖅᐸᓯᒥ ᖃᐅᔨᓴᖅᑕᐅᓯᒪᔪᑦ 1970-1980-ᖏᓐᓂ (ᑰᔾᔪᐊᕌᐱᒃ ᐊᒻᒪᓗ ᐅᒥᐅᔭᖅ) ᐊᒻᒪᓗ ᓴᓂᑭᓗᐊᕐᒥ 

(ᑐᒃᓯᕋᕐᓯᒪᔪᒃᑯᒃ 2016-2017-ᖑᑎᓪᓗᒍ), ᐅᔭᕋᖕᓂᐊᕐᓂᖅ ᕿᑭᖅᑕᑯᑖᒥ ᐊᔾᔨᖃᙱᑦᑐᑦ, ᐱᔾᔪᑎᒋᔭᖓ 

ᖃᐅᔨᓴᕐᑕᐅᓯᒪᙱᑦᑐᑦ 1902 ᑭᖑᓪᓕᖅᐹᖑᓚᐅᖅᑐᖅ ᖃᐅᔨᓴᖅᑕᐅᑎᓪᓗᒍ. ᐅᔭᕋᖕᓂᐊᕐᓂᖅ ᐱᓕᕆᐊᔅᓴᖅ 

ᐱᓕᕆᐊᕆᔭᐅᓂᐊᕐᑐᑦ ᒪᕐᕉᓐᓄᑦ ᐃᓄᓐᓂᒃ ᔪᓚᐃ 1 ᐅᒡᒍᓯ 31-ᒧᑦ ᑎᑭᓪᓗᒍ, 2019. ᐃᖏᕐᕋᔾᔪᑎᒋᔭᐅᓂᐊᕐᑐᑦ 

ᓇᔪᕐᕕᒻᒧᑦ ᓯᓴᔅᐱᒥᑦ ᐊᒻᒪᓗ ᕿᑭᑕᑯᑖᒧᑦ, ᐅᒥᐊᕋᓛᒃᑯᑦ. ᑕᒻᒫᕐᕕᒃ ᐱᖓᓱᓂᑦ ᑐᐱᖃᕐᓂᐊᖅᑐᑦ (ᒪᕐᕉᒃ ᓯᓂᕝᕖᑦ, 

ᐊᑕᐅᓯᖅ ᐃᒐᕝᕕᒃ) ᐊᒻᒪᓗ ᑐᐱᓗᒃᑖᑦ, ᐊᑦᑕᑯᐃᑦ ᐊᓯᖏᑦ, ᐅᑎᖅᑎᑕᐅᓂᐊᕐᑐᑦ ᐱᓕᕆᐊᓂᒃᓯᒪᓕᖅᑎᓪᓗᒋᑦ. 

 

ᐱᔾᔪᑎᒋᔭᖓ ᓱᓇᒃᑯᑖᓄᑦ ᖃᐅᔨᓴᕐᓂᕐᒧᑦ ᐱᓕᕆᐊᔅᓴᖅ ᑐᑭᓯᐊᔾᔪᑎᒋᔭᐅᓂᐊᕐᓗᑎᒃ ᖃᖓᓂᑕᕐᓂᑦ ᐃᑦᑕᓂᑕᓕᕆᓂᕐᒧᑦ 

ᓯᓚᕐᔪᐊᒥ ᑎᑎᕋᕐᑕᐅᓯᒪᓂᑯᐃᑦ ᐅᔭᕋᖕᓂᐊᕐᓂᕐᒧᑦ ᕿᑭᖅᑕᑯᑖᒥ, ᐃᒻᒪᖄ 2.0 – 1.8 ᐱᓕᐊᓐ ᐅᑭᐅᑦ ᑭᖑᓂᐊᓂ. 

ᑕᒪᓐᓇ ᐱᐊᓂᑦᑎᐊᕆᐊᕐᓗᒍ, ᐅᔭᕋᖕᓂᐊᕐᓂᕐᒧᑦ ᓄᓇᙳᐊᖅ ᕿᑭᖅᑕᑯᑖᒥ ᐱᓕᕆᐊᕆᔭᐅᓂᐊᕐᑐᑦ, ᐅᐸᒃᑕᐅᓗᓂ 

ᕿᑭᖅᑕᐃᑦ ᓇᔪᕐᕕᒋᔭᖏᑦ ᐊᒻᒪᓗ ᓇᓗᓇᐃᖅᓯᓗᑎᒃ ᐅᔭᕋᖕᓂᐊᕐᕖᑦ ᐊᔾᔨᒌᙱᑦᑐᑦ. ᒥᑭᔪᑦ ᐅᔭᕋᐃᑦ ᖃᐅᔨᓴᕈᑎᔅᓴᐃᑦ 

(~50 – 500 grams) ᑲᑎᖅᓱᖅᑕᐅᓂᐊᕐᑐᑦ ᓇᔪᕐᕕᒻᒥᑦ, ᐊᒻᒪᓗ ᐅᑎᖅᑎᑕᐅᓗᑎᒃ ᔅᑖᓐᕗᑦ ᓯᓚᑦᑐᖅᓴᕐᕕᖓᓄᑦ 

ᐃᓚᔅᓴᓂᒃ ᓱᕋᓐᓇᖅᑐᓂᒃ ᖃᐅᔨᓴᕈᑕᐅᓗᑎᒃ. ᑕᒪᓐᓇ ᐱᓕᕆᐊᔅᓴᖅ ᓴᖅᑭᑎᑦᑎᓂᐊᕐᑐᑦ ᐅᔭᕋᖕᓂᐊᕐᕕᐅᔪᓄᑦ 

ᓇᔪᕐᕕᒋᔭᐅᔪᓄᑦ, ᐊᒻᒪᓗ ᐊᑯᓂᐅᓂᕐᓴᒃᑯᑦ, ᑐᓂᓯᓂᐊᕐᑐᑦ ᐊᑯᓂᐅᓂᕐᓴᒃᑯᑦ ᑐᑭᓯᐊᔾᔪᑎᔅᓴᓄᑦ ᖃᖓᓂᑕᕐᔪᐊᓂᑦ 

ᓯᓚᕐᔪᐊᒥ ᐊᒻᒪᓗ ᐊᕙᑎᐅᑉ ᖃᓄᐃᓐᓂᖏᑕ ᐱᓐᓂᑯᐃᑦ ᐃᒻᒪᖄ 2.0 – 1.8 ᐱᓕᐊᓐ ᐅᑭᐅᑦ ᑭᖑᓂᐊᓂ. 

 

ᓇᔪᕐᕕᒃ ᑐᒃᓯᕋᖅᑕᐅᓯᒪᔪᖅ ᓱᓇᒃᑯᑖᓄᑦ ᖃᐅᔨᓴᕐᓂᕐᒧᑦ ᐃᒻᒪᖄ 120 ᑭᓚᒦᑕᓂᒃ ᐅᐊᓐᓇᖓᓂᑦ ᓯᓴᓯᐱᒥᑦ, ᐊᒻᒪᓗ 

110 ᑭᓚᒦᑕᑦ ᐅᐊᖕᓇᖓᓂᑦ-ᐱᖓᓐᓂᐊᓄᑦ ᑰᔾᔪᐊᕌᐱᒻᒥᑦ. ᖃᐅᔨᒪᔪᖃᙱᑦᑐᑦ ᓴᐳᒻᒥᒋᔭᐅᔪᓂᒃ ᓇᔪᕐᕕᐅᔪᓂ 

ᖃᓂᑦᑐᒥ. ᐱᐊᓂᒃᑎᓪᓗᒋᑦ ᐱᓕᕆᐊᕆᔭᐅᔪᑦ ᓱᓇᓗᒃᑖᑦ ᐲᖅᑕᐅᓂᐊᕐᑐᑦ, ᕿᒪᓪᓗᒍ ᖃᓄᐃᓕᐅᖅᓯᒪᙱᑦᑐᒃᑯᑦ.  

 

ᐱᓕᕆᐊᔅᓴᖅ ᐱᓕᕆᐊᕆᔭᐅᓂᐊᕐᑐᑦ, ᔪᓚᐃ 1 ᐅᒡᒍᓯ 31, 2019-ᒧᑦ. ᓂᕆᐅᒃᑐᒍᑦ ᑕᒪᓐᓇ ᐱᓕᕆᐊᔅᓴᖅ ᒥᑭᔪᒥᑦ 

ᑐᓂᓯᓂᐊᕐᓗᓂ ᓄᓇᒋᔭᒥ ᑮᓇᐅᔭᓕᐅᕈᑕᐅᕙᒃᑐᒃᑯᑦ. ᑖᔅᓱᒪ ᐱᓕᕆᐊᔅᓴᖓᓂ, ᐊᑐᕐᓂᐊᕐᑐᒍᑦ ᓯᓴᓯᐱᒃᑯᑦ 

ᓴᓇᕝᕕᒃᑯᖏᒃᑯᑦ, ᐊᒻᒪᓗ ᐃᖅᑲᓇᐃᔭᔅᓴᖃᖅᑎᑦᑎᓗᑎᒃ ᓄᓇᓕᒥ ᐊᓯᕙᖅᑎᓂᑦ ᒥᐊᓂᖅᓯᔨᐅᓗᑎᒃ ᓇᔪᕐᕕᐅᓂᐊᕐᑐᒥ. 

ᐃᓚᒋᐊᕐᓗᒍ, ᓄᓇᓕᒻᒥ ᓯᓂᒃᑕᕐᕕᖏᓐᓂᒃ ᐊᒻᒪᓗ ᑯᐊᐸᒃᑯᖏᓐᓂᑦ ᓂᐅᕕᖃᑦᑕᕐᓂᐊᖅᑐᒍᑦ ᓯᓂᒃᑕᕐᕕᒋᓗᒋᑦ, 

ᐅᖅᓱᐊᓗᓐᓂᑦ ᐊᓯᖏᓪᓗᑦ. ᑲᑎᓪᓗᒋᑦ, ᓂᕆᐅᒃᑐᒍᑦ ᐃᒻᒪᖄ ᓂᐅᕕᕐᓗᑕ $7,000 ᓯᓴᓯᐱᒥ, ᐱᓗᐊᕐᓗᒍ ᐊᑭᓖᓂᖅ 
ᐊᓯᕙᑦᑎᓄᑦ. ᑕᒪᓐᓇ ᐱᓕᕆᐊᔅᓴᖅ ᐊᕙᑎᒧᑦ ᓱᕋᐃᓚᙱᑦᑐᑦ.  

 

ᖃᐅᔨᓴᕐᑕᐅᕌᓂᒃᓯᒪᔪᑦ ᑖᔅᓱᒧᖓ ᓱᓇᒃᑯᑖᓄᑦ ᖃᐅᔨᓴᕐᓂᕐᒧᑦ ᓴᖅᑭᑎᑦᑎᓂᐊᕐᑐᑦ ᓱᓇᒃᑯᑖᓄᑦ ᖃᐅᔨᓴᕐᓂᕐᒧᑦ 

ᐱᓕᕆᐊᔅᓴᓂᒃ (ᐆᑦᑑᑎᒋᓗᒍ ᖁᑦᑎᑦᑐᒃᑯᑦ ᐅᓂᒃᑳᒐᔅᓴᓕᐅᕐᓂᖅ) ᑲᔪᓯᔪᒃᑯᑦ ᔅᑖᓐᕗᑦ ᓯᓚᑦᑐᕐᓴᕕᖓᓄᑦ ᐊᒻᒪᓗ ᒪᒋᐅᓪ 

ᓯᓚᑦᑐᖅᓴᕐᕕᖓᓄᑦ, ᐊᒻᒪᓗ ᓱᓇᒃᑯᑖᓄᑦ ᖃᐅᔨᓴᕐᓂᕐᒧᑦ ᑎᑎᕋᖅᑕᐅᓯᒪᔪᑦ ᓴᖅᑭᑎᑕᐅᓂᐊᕐᑐᑦ ᐃᓕᓐᓂᐊᖃᑎᒌᒃᑐᓄᑦ 

ᖃᐅᔨᓴᕈᑕᐅᔪᑦ ᐅᓂᒃᑳᒐᔅᓴᓕᐊᒍᑦ. ᖃᐅᔨᓴᖅᑕᐅᕌᓂᒃᓯᒪᔪᑦ ᐊᒻᒪᓗ ᓴᖅᑭᑕᐅᔪᑦ ᑖᔅᓱᒪ ᐱᓕᕆᐊᔅᓴᖓᓄᑦ 

ᐊᑐᐃᓐᓇᐅᓂᐊᕐᑐᑦ ᖃᕋᓴᐅᔭᒃᑯᑦ, ᐊᒻᒪᓗ ᐊᑐᐃᓐᓇᓂᐊᕐᑐᑦ ᐱᔭᐅᔪᒪᑉᐸᑕ ᑭᒃᑯᑐᐃᓐᓇᓂᑦ 

ᐱᓕᕆᕝᕕᐅᒃᑰᙱᒃᑲᓗᐊᖅᑎᓪᓗᒍ.   

 


